
1. Кіріспе
Осы Әдіснамалық ұсынымда мемлекеттік статистика органдарының халықтың тұрмыс деңгейі туралы статистикалық деректерді (ақпарат) алу мақсатымен үй шаруашылықтарына іріктемелі зерттеу (бұдан әрі - ҮШІЗ) жүргізу және ұйымдастыру тәртібін белгілейді.
ҮШІЗ республиканың барлық өңірлерінде, Астана және Алматы қалаларында жүргізіледі және 12000 үй шаруашылығын қамтиды.
Зерттеу іріктеп алынған үй шаруашылықтарының ерікті түрде қатысу қағидасында құрастырылады.

Зерттеу кезінде алынған ақпарат халықтың тұрмыс деңгейіне жаңа әлеуметтік үдерістердің әсер ету заңдылығын және әр түрлі топтағы халықты әлеуметтік қорғауға бағытталған тиісті саясатты әзірлеуде; ұлттық шоттар жүйесінде үй шаруашылықтары секторының шоттарын құрастыруда; тауарлар мен қызметтерге тұтыну бағасы индексін есептеу кезінде және басқа да экономикалық-статистикалық есептеулерде қолданылады. Зерттеу халықты материалдық әл-ауқат деңгейі бойынша бөлу туралы, кедейлік деңгейі туралы және халықтың азық-түлік тауарларын тұтынуы туралы статистикалық деректің (ақпараттың) жалғыз көзі болып табылады. 
2. Әдіснамалық ұсынымда қолданылатын негізгі ережелер мен ұғымдар

Осы Әдіснамалық ұсынымда келесі ұғымдар мен қысқартулар қолданылады:

1) үй шаруашылығы - бір немесе одан да көп жеке адамдардан құралған, бірге тұратын, өз табыстары мен мүлкін толықтай немесе ішінара біріктіретін және тауарлар мен көрсетілетін қызметтерді бірлесіп тұтынатын экономикалық субъект; 
2) іріктеменің стандартты қателігі (бұдан әрі - СҚ) – осы параметрдің іріктемелік ортақ мәнінен іріктеме параметрі мәнінің стандартты ауытқуы.
3) салыстырмалы стандартты қате (бұдан әрі - ССҚ) – бұл бағаланатын статистикалық шаманың оның ортақ мәніне қатынасы.

4) интервьюер – пікіртерім жүргізуге уәкілетті тұлға;

5) супервайзер – үй шаруашылықтарын зерттеуді қамтамасыз ететін және интервьюерлер жұмысын қадағалауды жүзеге асыратын аумақтық статистика департаментінің қызметкері;

6) тұтынуға жұмсалған табыс – жеке ауласынан алынған өнімдерді тұтыну құнының және заттай нысанда ұсынылған дотациялар мен жеңілдіктердің, үй шаруашылықтарымен өндірілген шығыстарының базасында есептелген ақшалай табыстардың сомасы.
7) ақшалай табыстар – еңбек қызметінен түскен табыстар, әлеуметтік трансферттер және өзге де ақшалай түсімдер;

8) ақшалай шығыстар – тұтыну шығыстары, туыстарға және таныстарға материалдық көмек, алименттер, салықтар, төлемдер және басқа да төлемдер, кредит және борышты төлеу.
3. Үй шаруашылықтарының іріктеме жиынтығын қалыптастыру 
Үй шаруашылықтарының іріктеме жиынтығын қалыптастыру үшін Тұрғын үй қорының тіркелімі (бұдан әрі - ТҚТ) - ақпараттық қор болып табылады.

Бас жиынтыққа жалпы коммуналдық пәтерлерде, жатақханаларда, қарттарға және мүгедектерге арналған интернат-үйлерде, балалар үйлерінде, түрмелерде, қонақ үйлерде, діни бірлестіктер мен басқа да ұқсас тұрғын жайларда тұратындарды қоспағанда, тұрғын үй-жайлардың барлық типінде тұратын үй шаруашылықтары кіреді.
Іріктеудің соңғы бірлігі үй шаруашылығы болып анықталған және ол зерттеу бірлігі болып табылады.
Іріктеме көлемі 12 000 үй шаруашылығы (жалпы жиынтықтан 0,3%) болып бекітілді.
Үй шаруашылықтарының іріктемелік жиынтығы іріктемені қалыптастырудың әрбір сатысындағы кездейсоқ іріктеп алу және стратификациялау рәсімін  қолдана отырып, іріктеменің екі сатылы ықтимал (кездейсоқ) әдісімен қалыптасады. Стратификация рәсімі халық жіктелуінің аумақтық ерекшеліктерін көрсететін үй шаруашылықтарының келісті іріктемелік жиынтығының қалыптасуына бағытталған.

Бірінші кезеңде бас жиынтық қалалық және ауылдық жерлерге бөлінуді қоса ала отырып, өңірлік белгісі бойынша стратификацияланады. Осылай, 30 страт қалыптастырылады – бұл елдің он алты өңірінен іріктеп алынған қалалық және ауылдық өңірлер (барлығы 30 страта, яғни Астана және Алматы қалаларында ауылдық жерлер жоқ).

Алғашқы іріктеме бірліктер ретінде қалалық және ауылдық жерлер ұсынатын (бұдан әрі - АІБ) Әкімшілік-аумақтық объектілер жіктеуіші (бұдан әрі – ӘАОЖ) бойынша бірінші алты (6) кодпен таңбалы анықталатын 400 аумақтық бірлік іріктеп алынады.

Әр интервьюердің жұмыс көлемі бір тоқсан ішінде 30 үй шаруашылығын құрайды. 30 үй шаруашылықтан тұратын әрбір топ кластер деп аталады және бір тоқсан ішіндегі бір интервьюердің жұмыс көлеміне сәйкес келеді.

Іріктемені қалыптастырудың бірінші кезеңі екі жүйелі рәсімді қамтиды. Алғашқы рәсім әрбір страта ішінде  пропорционалды мөлшер  ықтималдылығымен (бұдан әрі - ПМЫ) АІБ анықтамасын қарастырады, яғни АІБ саны стратаға қатысатын үй шаруашылықтары санынан тәуелсіз старатада қалыптастырылады. 
Іріктеудің (hi) ықтималдығы (Phi) АІБ стратасында (h) келесі формула бойынша анықталады:

Phi  - бұл іріктеп алудың ықтималдылығы;

sh   - бұл h стратада таңдап алынған АІБ саны;

nhi - бұл ТҚТ деректері бойынша hi АІБ ішіндегі үй шаруашылықтарының саны; 
Nh - бұл ТҚТ деректері бойынша стратадағы үй шаруашылықтарының жалпы саны.

Келесі рәсім әрбір 30 страта бойынша (400 АІБ) салыстырмалы стандартты қатенің тиімді мәніне қол жеткізуге бағытталған.

ССҚ шамасын бағалау үшін зерттеу үшін аса маңызды саналатын ауыспалы көрсеткіш қолданады. Тұрмыс деңгейін зерттеу бойынша бұл көрсеткіштерге «тұтынуға пайдаланылған халықтың жан басына шаққандағы табысы», «халықтың жан басына шаққандағы ақшалай табысы», «жан басына шаққандағы ақшалай шығысы» және т.б. жатады. СҚҚ шамасына байланысты әрбір старатадағы іріктеменің мөлшері белгіленеді.
Іріктемені қалыптастырудың екінші кезеңінде әрбір АІБ кездейсоқ іріктеп алумен 30 үй шаруашылығы таңдап алынады. Екінші кезеңдегі іріктеменің қалыптасу негізі АІБ ішіндегі жеке тұрғын жайдың тізбесі болып табылады. Зерттеу кезінде баруға тиісті тұрғын жай кластері (немесе кластерлері) АІБ ішінен қолайлы тұрғын жайлар санынан тепе-тең ықтималдылықпен таңдап алынады.

Әр стратада таңдап алынған АІБ саны және әрбір АІБ үй шаруашылықтарының саны, сондай-ақ олардың өңірлер бойынша бөлінуі          1- Кестеде келтірілген.

  Қалалық жерлерде интервьюерлер жұмысының тиімділігін тексеру үшін іріктеменің өзара жете ұғыну әдісі қолданылады.

Кластерлер санын k қажет ететін ірі қалаларда (k > 1 болған жағдайда), алдымен іріктеменің жүйелік тепе-тең ықтималдылығы (бұдан әрі - ІЖТЫ) жолымен 40k тұрғын жай саны таңдап алынатын болады, содан кейін қаладағы интервьюерлер k санына бір-бірден кластерлер k санына бөлу үшін кездейсоқ ауыстыру 1-ден k дейін сан 40 рет қайталанады.
Осылайша, үй шаруашылықтары қалаларда бір кластерде белгілі бір аумақта орналаспайтын болады, яғни интервьюерлер жұмысының сапасын тексеруге мүмкіндік береді (мысалы: қаланың бір ауданында әр түрлі интервьюерлерде зерттеуден бас тартқан үй шаруашылықтарының санын тексеруге мүмкін болады).

Үй шаруашылықтарының зерттеуге қатысудан шаршауын болдырмау мақсатында, үй шаруашылықтарының іріктемесі кезеңділікпен ротацияланып отырады (іріктеменің жүйелік ротациясының үдерісі зерттеуге қатысудан бас тарқан үй шаруашылықтарын алмастырумен байланысты емес).
Бір үй шаруашылықтарына ғана есепті жыл ішінде мезгілдік ауытқулардың және басқа құбылыстардың ықпалын қадағалау мақсатында ротация жыл сайын жылдың басында жүргізіледі, яғни  іріктеме жыл сайын желтоқсан айында жаңартылады.

Үй шаруашылықтарының ротациясы (іріктемені жаңарту) зерттелетін үй шаруашылықтарының жалпы санынан 1/3 көлемінде жүргізіледі. Яғни жыл сайын үй шаруашылықтарының 1/3 бөлігі іріктемеден шығарылып тасталынады және басқаларымен алмастырылады. Осылайша, 3 жыл аяқталған сайын іріктемеге толық жаңарту жүргізіледі.

Жыл соңында (желтоқсанда) әр кластерде кездейсоқ 10 үй шаруашылығы таңдалынады және іріктемеден шығарылып тасталынады. Бірінші таңдалынып алынған үй шаруашылықтары ішінен 10-ы кездейсоқ таңдалынып алынады және келесі жылдың соңында іріктемеден шығарылып тасталынады, қалған 10 үй шаруашылығы – содан кейінгі жылда шығарылады. Әр ретте, шығарылып тасталынған үй шаруашылықтарының орнын толтыру үшін өзектендірілген ТҚТ деректерінен 10 жаңа үй шаруашылығы таңдалып алынып отырады.

4. Деректерді жинау рәсімін ұйымдастыру
Алғашқы статистикалық деректерді жинау үй шаруашылықтары тұратын тұрғын-жайлардың мекен-жайына бару графигіне сәйкес жүзеге асырылады.


Зерттеуге қатысатын үй шаруашылықтарының тізімі жыл сайын 10 қаңтарға дейін қалыптастырылады.

Зерттеу барысында зерттеуге қатысатын үй шаруашылықтарының әр түрлі себептермен шығып қалу оқиғалары орын алады. Шығып қалу себептеріне орай толық желіні сақтап қалу үшін іс-шаралар жүргізіледі.
Үй шаруашылығы мүшелерінің болмауынан немесе зерттеуге қатысудан бас тартқан жағдайда жыл бойы тұрғын жайлардың мекен-жайлары алмастырылмайды.
Сұрақнамада деректерді тіркеу өздігінен тіркеу және пікіртерім әдісі арқылы жүргізіледі.
Жеке алынған үй шаруашылығының есепті зерттеу кезеңі тоқсанды қамтиды.
Зерттеудің басты компоненті мыналар болып табылады:
1)үй шаруашылығымен бірінші байланыс орнатылатын, барлық үй шаруашылықтары мүшелерінің тізімі құрастырылатын, үй шаруашылығы және үй шаруашылығының әр мүшесі туралы жалпы және жекелеген мінездемелер туралы негізгі ақпарат жиналатын, келесі сұхбаттың күні белгіленетін негізгі сұхбат.
2) төрт тоқсандық сұхбат, ағымдағы жылғы сәуірде, шілдеде, қазанда және келесі жылдың қаңтарында жүргізіледі. Тоқсан сайынғы сұхбат алдыңғы үш айды қамтиды және үй шаруашылықтарының ақшалай щығыстары және ірі (негізгі) шығыстары туралы ақпаратты қамтиды. Әр тоқсанның басында үй шаруашылығы тоқсан бойы жасалған шығыстар жазылатын жадынама журналын алады. Бұл журнал тоқсандық сұхбат кезінде қолданылады.
3) үй шаруашылығы әр тоқсанда алатын және 14 күн бойы әр күні азық-түлік өнімдеріне және үнемі сатып алынатын азық-түлік емес тауарларына шығыстарды, сонымен қатар жеке қосалқы шаруашылықтан немесе сыйлыққа алынған тұтынылған азық-түлік өнімдерін  тіркейтін екі апталық төрт күнделік. 
5. Зерттеу құралдары
Тұрмыс деңгейін бағалау бойынша үй шаруашылықтарын зерттеу бағдарламасы келесі бес статистикалық нысанның жиынтығын көрсетеді
1.     Үй шаруашылықтарының құрамын бақылау карточкасы (индексі    D 008, зерттеудің басында толтырылады, тоқсан сайынғы нақтылаумен).
2. Негізгі сұхбат үшін жыл сайынғы сұрақнама (индексі D 006,  зерттеудің басында толтырылады).
3. Күнделікті шығыстарды тіркеу күнделігі (индексі D 003, күн сайын әр тоқсанның екі аптасы бойы толтырылады).
4. Тоқсан сайынғы шығыстар мен табыстарды тіркеу журналы (индексі D 005, кезеңділігі тоқсандық, тоқсан бойы үй шаруашылықтарының шығыстарын тіркеуге арналған және шығыстар мен табыстар бойынша тоқсандық сұхбатты өткізу кезінде қосымша мағлұмат ретінде қолданылады).
5. Үй шаруашылықтарының тоқсан сайынғы шығыстары мен табыстары бойынша сұрақнама (индексі D 004, тоқсан сайын үй шаруашылықтары мүшелерімен пікіртерім-әңгімелесу барысында толтырылады). Сұрақнамаға мақсаттар бойынша жеке тұтыну жіктеуіші (МБТЖ) негізінде әзірленген тауарлар мен қызметтер тізімі қоса ұсынылады.
5.1 «Үй шаруашылығы құрамының бақылау карточкасы» (индексі D 008, кезеңділігі жылдық (тоқсан сайынғы нақтылаумен)
Бұл статистикалық нысан бойынша статистикалық байқау үй шаруашылықтарының барлық мүшелерінің тізімін жасауға және олардың әрбіреуінен демографиялық мінездеме алуға (жынысы, туылған жылы және айы, үй шаруашылығы басшысымен туыстық байланысы, білімі және ұлты) арналған.
Үй шаруашылықтарының құрамын бақылау карточкасы интервьюермен толтырылады. Бақылау карточкасы жылдың басында (қаңтарда) толтырылады, кейін тоқсан сайын (сәуірде, шілдеде, қазанда, қаңтарда) жаңартылып отырады. Үй шаруашылығы құрамының өзгеруіне байланысты интервьюер бақылау карточкасына тиісті белгілеулер жүргізеді (нұсқаулықта көрсетілген кодтарға сәйкес). 
Бақылау карточкасы интервьюермен екі данада толтырылады. Бір данасы супервайзерге беріледі, екіншісі интервьюердің өзінде қалады. Оған тоқсандық сұхбат өткізген уақытта үй шаруашылығы құрамында болған барлық өзгерістер енгізіледі (егер олар болса).
 5.2 «Негізгі сұхбатқа арналған сұрақнама» (индексі D 006, кезеңділігі жылдық )
Бұл статистикалық нысан бойынша статистикалық байқау жылдың басында, қаңтар айында жүргізіледі.
Негізгі сұхбат сұрақнамасы 2 бөлімнен тұрады:
1. Тұрғын үй жағдайы;
2. Жердің, малдың және техниканың қолда бары.
1-бөлімде үй шаруашылығының негізгі тұрғын үйіндегі өмір сүру жағдайларын (тұрғын үй түрі, тұрғын үйдің жалпы және тұрғын алаң көлемі, абаттандырудың әркелкі түрлерін, ұзақ пайдаланатын заттардың қолда барын, тұрғын үй коммуналдық қызметтердің негізгі түрлерін сипаттайтын және жабдықтаумен байланысты үзілістер) мәселелер және көрсетілетін тұрғын жай қызметтерінің сапасы туралы үй шаруашылығының субъективті бағасы көрсетіледі.
2-бөлімде қолда бар барлық жер учаскелерінің алаңы, мал басы және ауылшаруашылық техникасы, машинасы және жұмыс малы туралы ақпарат көрсетіледі.
5.3 «Күнделікті шығыстарды есепке алу күнделігі» (индексі D 003, кезеңділігі тоқсандық)
Күнделік барлық ақшалай шығыстарды және үй шаруашылығымен тұтынылатын азық-түліктерді есепке алуға арналған және титулдық бетте көрсетілген күндерге сәйкес әр тоқсанда екі апта бойы күн сайын жүргізіледі.
Күнделік шаруашылықты жүргізумен басқаларынан көп мөлшерде айналысатын және үй шаруашылығының басқа мүшелерінің шығыстары туралы білетін үй шаруашылығының мүшесімен толтырылады.
Күнделік бойынша деректерді жинау төменде көрсетілген сызбаға сәйкес ротация принциптері бойынша ұйымдастырылады.
Үй шаруашылықтарын ротациялау сызбасы 
	Үй шаруашылығы-ның № 
	1 тоқсан
	2 тоқсан
	3 тоқсан
	4 тоқсан

	Айлар
	1
	2
	3
	4
	5
	6
	7
	8
	9
	10
	11
	12

	Жазбаларды жүргізу кезеңі
	1
	2
	3
	4
	5
	6
	1
	2
	3
	4
	5
	6
	1
	2
	3
	4
	5
	6
	1
	2
	3
	4
	5
	6

	30
	5
	5
	5

	5
	5

	5
	5

	5
	5
	5
	5
	5
	5
	5
	5
	5
	5


Үй шаруашылықтарын ротациялық топтарға бөлу әр үй шаруашылығы күнделіктік жазбаларды тоқсанның әр түрлі мезгілінде жүргізе алатындай жүзеге асырылады.
Күнделікті сапалы толтыру үшін интервьюер міндетті түрде 3 рет барады, қажет болған жағдайда қосымша баруды жүзеге асырады. 
Күнделік 5 бөлімнен тұрады:

1) азық-түлік тауарларын, алкогольді және алкоголсіз сусындарды және темекі өнімдерін сатып алу;
2) үйден тыс тамақтануға арналған шығыстар;
3) қосалқы шаруашылықтан тегін немесе сыйлыққа алынған азық-түліктер (сол күні тұтынылған);
4) үй жануарларын (малға емес) азықтандыру үшін азық-түлік тауарларын сатып алу;
5) күнделікті сұраныстағы азық-түліктік емес тауарларға шығыстар.
Сонымен қатар, азық-түліктік емес тауарларға шығыстарды тіркеген кезде сатып алу орны белгіленеді (дүкендер, павильондар, дүңгіршектер, базарлар және басқа).
5.4 «Тоқсан сайынғы шығыстар мен табыстарды есепке алу журналы» (индексі D 005, кезеңділігі тоқсандық)
Журнал тоқсандағы үш ай бойы үй шаруашылықтарының шығыстарын  және барлық табыстарын тіркеуге арналған. Журналды жүргізуге жауапты тұлға ретінде Күнсайынғы шығыстарды тіркеу күнделігін жүргізген немесе алда жүргізе алатын адам болғаны абзал (индексі D 003).
Бұл Журнал тоқсандағы негізгі (ірі сатып алулар) және тұрақты шығыстарды жазуға қосымша материал ретінде қолданылады.
Барлық шығыстар тауарлар мен қызметтер тізбесі бойынша алынған күні тұрақты түрде жазылады: киім-кешек, маталар, аяқ-киім, тұрмыс заттары, тұрмыс техникасы, жиhаз және басқа да сатып алулар, тұрғын үй-коммуналдық қызметтер, білім алу, денсаулық сақтау, жеке және өзге де қызметтерге, көліктік қызметтерге шығыстар және басқа да шығыстар.
5.5 «Үй шаруашылықтарының табыстары мен шығыстары бойынша тоқсан сайынғы сұрақнама» (индексі D 004, кезеңділігі тоқсандық)
Осы статистикалық нысанды толтыру барысында интервьюер шығыстар мен табыстарды есепке алу Журналын (индексі D 005) қолданады. Журналда көрсетілген барлық тауарлар мен қызметтер «Тұрмыс деңгейі бойынша үй шаруашылықтарын іріктеп зерттеуді жүргізу үшін қолданатын тауарлар мен қызметтер тізбесіне» сәйкес кодталады және Тоқсан сайынғы сұрақнамаға көшіріледі. 
Шығыстар мен табыстар бойынша сұрақнамаға келесі бөлімдер енгізілген:

1) киім-кешекке, маталарға және аяқ-киімге шығыстар;
2) тұрмыс заттарына, тұрмыс техникасына, жиhазға шығыстар және өзге де шығыстар;
3) тұрғын үй-коммуналдық қызметтер;
4) білім алуға шығыстар;
5) денсаулық сақтауға шығыстар;
6) деке және өзге де шығыстар;
7) көліктік қызметтер;

8) трансферттер және көмек;
9) өсімдік және мал шаруашылығы өнімдерін өндіру;
        10) үй шаруашылықтарымен өндірілетін тауарлар мен қызметтер туралы    ақпарат;
        11) жұмыспен қамту;

        12) үй шаруашылығының әрбір мүшесінің табыстары туралы ақпарат;
        13) қарыз қаражаттары бойынша ақпарат.
6. Зерттеу деректерін өңдеу
6.1. Деректерді редакциялау 
Өндеудің бірінші кезеңінде деректер қорын редакциялау жүзеге асырылады, яғни оны жұмыс қалпына келтіру. Ол үшін келесі бақылау түрлері жүргізіледі:
1. Төтенше мәндерді анықтау үшін бақылау (аутлайерлер). Шекарасы орташа квадраттық ауытқу мөлшеріне көрсеткіштердің орташа мәнінің ауытқуымен анықталатын төтенше мәндер көрсеткіштерінің аясы интервалдан тыс орналасқан.
Сандық көрсеткіштердің ең жоғарғы және ең төменгі мәндері қосымша талданады. Мысалы, әлеуметтік төлемдердің ең жоғарғы және ең төменгі мәндерін талдау үшін Қазақстан Республикасының әлеуметтік қорғау саласындағы нормативтік құжаттары қолданылады. Олардан ауытқу анықталған жағдайда аумақтық департаментке оларды нақтылау туралы сұрақ қойылады. Мұндай тексеру енгізудің дұрыстылығын бақылауды білдіреді.
2. Респонденттерден келіп түскен ақпараттың сапасын бағалау. Осы мақсатпен әрбір сұрақнама бөлімінің ішінде енгізу қателерін және үй шаруашылықтары тарапынан болатын тіркеудегі қателерді жоюға мүмкіндік беретін логикалық бақылау жүйесі қрастырылады:
- үй шаруашылықтарына әдеттегідей емес шығыстар (экзотикалық азық-түлік өнімдерін немесе үй жануарларын тамақтандыру үшін азық-түлік өнімдерін сатып алу);
- тұрғын үй алаңы жалпы алаңнан үлкен болмауы қажет немесе сол пәтерде тұрған жылдардың саны құрылыс жылынан көп болмауы қажет және т.б.
3. Әр түрлі статистикалық нысандардан алынған ақпараттың логикалық байланысына негізделген бақылау. Екі жақты сұраулардың көмегімен сұрақнамалар арасындағы байланыс тексеріледі, деректердің қайталануы алып тасталынады, ақпараттың толық толтырылуы бақыланады.
Бұл кезеңде екі жақты сұрақтардың көмегімен күнделіктегі және тоқсандық сұрақнамадағы азық-түліктік емес тауарларға шығыстардың қайталануы анықталады. Қайталану анықталған жағдайда екі рет жазылған жазбалар жойылады.
6.2. Деректерді импутациялау 
Деректерді өңдеудің екінші кезеңі импутация болып табылады, яғни жетіспейтін жауаптарға шама меншіктеу.
Тұрмыс деңгейі бойынша үй шаруашылықтарын зерттеуде зерттеу нысандары, сондай-ақ олардың жекелеген сұрақтары бойынша белгілі пайызда жауап берілмегендері бар. Жауаптардың жоқтығынан туындайтын қателіктерді болдырмау мақсатында өңдеу кезінде жетіспейтін ақпараттың орнын толтыру басты міндет болып табылады. 
Күнделіктің қандай да бір аптасындағы шығыстардың әр түрлі түрлері бойынша жетіспейтін жауаптарды импутациялау күнделіктің толтырылған аптасындағы тиісті шығыс түрі бойынша өңірлік деңгейде жүргізіледі.
Тоқсандық сұрақнама болмаған жағдайда (күнделік қолда болғанда) оны импутациялау жүргізілмейді және үй шаруашылығы зерттеуден шығарылады. Күнделіктегі барлық жазбалар өндеуге қатыспайды.

Жекелеген көрсеткіштер бойынша жетіспейтін деректерді импутациялау келесі үлгіде жүргізіледі:

егер сатып алынған заттың мөлшері белгілі, ал бағасы көрсетілмесе онда сол тауарға облыс бойынша сатып алудың орташа бағасы қойылады;

егер сатып алынған тауардың бағасы белгілі, ал мөлшері белгісіз болса, онда облыстар бойынша осы тауардың сатып алынған орташа бағасына көрсетілген құнына тең қатынасы мөлшеріне импутацияланады.
егер сатып алынған заттың мөлшері және бағасы да белгісіз болып, бірақ атауы бар болған жағдайда, онда осы тауардың сатып алынған осы тауардың және оның бағасының орташа мөлшері импутацияланады. 
6.3. Деректерді біріктіру
Деректерді өңдеудің келесі кезеңі біріктіру болып табылады, яғни деректерді топтастыру және оларды жинақтау. Біріктіру деректер қорымен әрі қарай барлық жұмыстарды жасаудың негізі болып табылады. Оның үдерісінде іріктеп зерттеудің статистикалық материалдары үй шаруашылығының идентификациялық коды бойынша ретке келтіріледі және табыстар мен шығыстардың негізгі баптары және тамақ өнімдерінің негізгі топтары бойынша топтастырылады.
6.4. Деректерді тарату 
6.4.1. Күнделік деректерін тарату
Күнделікті шығыстарды есепке алу күнделігі барлық тоқсан үшін өкілді болып табылады және үй шаруашылықтарымен екі апта бойы толтырылады. Сондықтан күнделікте көрсетілген барлық шығыстар тоқсанға қайта есептеу коэффициентіне көбейту жолымен таратылады және келесі формуламен анықталады:

N – тоқсандағы апталардың саны (13);

n – күнделікті толтыру апталарының саны;
k = 6,5.

Азық-түлік тауарлары үшін тамақ өнімдерін көп мөлшерде сатып алу есепке алынбайды (қаптармен және т.б.). Мұндай шығыстар қайта есептеу коэффициентінсіз қайта өңдеуге қабылданады. 
6.4.2. Зерттеу деректерін бас жиынтыққа тарату 
Бас жиынтыққа таратылған деректерді алу мақсатында зерттеу нәтижесіне статистикалық салмақтау жүргізіледі. Бұл әдісті іске асыру іріктемеге түскен, ұсынатын бөлігіне үй шаруашылықтарының жалпы санын сипаттайтын әрбір зерттелген үй шаруашылығына статистикалық салмақ беру арқылы жүзеге асырылады. Салмақ халықтың тұрмыс деңгейі көрсеткіштері үшін тоқсан сайын есептеледі.

Салмақты есептеу үшін өңірлік бөлікте қалалық және ауылдық халық бойынша бөлек зерттелетін үй шаруашылықтарына бөлу туралы ТҚТ деректері қолданылады.

АІБ (hi) үй шаруашылықтарының ықтималдылық салмағы (whij) страталар hi (h) оның таңдап алу ықтималдылығының кері мәнін ұсынады phij және келесі формула бойынша анықталады:

Whij
- бұл үй шаруашылығының салмағы;

Phij 
- бұл таңдап алу ықтималдылығының кері мәні;

Nh
- бұл ТҚТ деректері бойынша стратадағы үй шаруашылықтарының жалпы саны;

n’hi
- бұл АІБ ішіндегі қолайлы тұрғын жайдың жалпы саны;

Sh
- бұл стратада таңдап алынған h АІБ саны;

mhi
- бұл АІБ қажетті тұрғын жай саны hi (әрқашан 30 нормативті).

«Базалық» салмақтың сомасы осы өңірдің және бүкіл елдің барлық үй шаруашылықтарының санын бағалауды қамтамасыз етеді. Алайда, оларды пайдалану іріктемені қалыптастырудың түпкі қағидасын іріктемелік жиынтыққа сәйкес сақтап қалуға мүмкіндік береді, сонымен қатар тәжірибеде осы сәйкестілікті бұзатын (зерттеуге қатысудан бас тарту және тағы басқа деректерді басқа да ала алмау жағдайлары) жағдайлар да орын алады.


Іріктеп алынған үй шаруашылықтарынан жауап ала алмау зерттеу нәтижесінің бұзылуына алып келетін айтарлықтай кемшілік болып табылады. Бұл жағдайларда жетіспейтін деректердің орнын толтыру қажеттілігі туындайды. Осы рәсім көрсеткіштерді есептеуді қайта қоса санауды жүзеге асырумен талап етіледі, яғни іріктемелі зерттеудің алынбаған деректерінің орнын толтыру.


Деректерді ала алмау оқиғаларының орнын өтеу үшін сол елді мекендегі жауап берген барлық үй шаруашылықтарына салмақтауды көтеру жолымен салмақтауды түзетудің қарапайым сызбасы қолданылады. Сол елді мекендегі сұрақтарға жауап берген барлық үй шаруашылықтарының салмағы бірдей коэффициентке көбейтіледі. Түзету коэффициенті келесі формуламен анықталады:

Кw - салмақтауды түзету коэффициенті;
Nh - іріктемедегі үй шаруашылықтарының саны (12000);
nh  - есеп берген үй шаруашылықтарының саны.

Түзету базалық салмақтауды әр страта бойынша түзету коэффициентіне көбейту жолымен жүзеге асырылады, яғни белгілі бір аймақтағы қала/ауыл бойынша. 

Сонымен қатар, зерттеу деректерін демографиялық статистика деректері бойынша ағымдағы халықтың санына сәйкестендіру үшін түзетілген коэффициенттер қолданылады. Түзетілген коэффициент тоқсан сайын келесі формуламен есептеледі:

Кj - j-стратасы үшін түзету коэффициенті;

Ndj - j-стратасының демографиялық статистика деректері бойынша халықтың саны; 
Nhj - j-стратасының ҮШІЗ бойынша халықтың жалпы саны.  
7. Зерттеудің ұйымық құрылымы 
Зерттеу халықтан пікіртерім жүргізу және іріктемелі зерттеу құралына (сұрақнамалар) мәліметтерді жазу жолымен жүзеге асырылады. Халыққа пікіртерім жүргізу арнайы дайындықтан өткен интервьюерлермен үй шаруашылықтарына бару арқылы сұхбат алу тәсілімен жүзеге асырылады.
Бір интервьюерге түсетін жүктеме 30 үй шаруашылығын құрайды. Интервьюер өз жұмысын супервайзер құрастырған, оған орындау үшін берілетін үй шаруашылықтарына бару кестесіне сәйкес жүргізеді. 
Кесте есептілікті жинау мерзімін ескере отырып, белгілі бір күндері келу мүмкіндіктері туралы үй шаруашылығының өзімен келісіле отырып құрастырылады және интервьюерге орындау үшін беріледі. Супервайзер оның орындалуына үнемі бақылау жүргізеді.

Кестені жоспарланған бару күндерімен («жоспар» бағаны) супервайзер әр тоқсанға құрастырады және интервьюерге орындау үшін беріледі. Интервьюер Кестеге («факт» бағаны) нақты барған күндерді жазады және тоқсан аяқталғанда талдау және бақылау үшін супервайзерге ұсынады (Осы Әдіснамалық ұсынымға 2-қосымша ).
Бір супервайзер төрт интервьюердің жұмысын бақылайды. 
Деректерді енгізу мен бақылау аяқталғаннан кейін оларға өңдеу мен талдау жасау үшін олар республикалық деңгейге жіберіледі.
8. Үй шаруашылықтарын зерттеу бойынша штатты толықтыру 
8.1 Интервьюерлерді іріктеу шарттары 
Қажетті ақпараттың нақтылығы, толықтылығы және оны алу ең бірінші интервьюердің жауап берушіні зерттеудің қажеттілігіне сендіруіне, интервьюердің шынайылығына және адалдығына, зерттеу жүргізу кезінде сұрақнамаларды (құралдарды) дұрыс қолдануына, оған енгізілген сұрақтарды дұрыс түсінуіне, сұрақтарға жауаптарды жазу кезінде нұсқаулықты сақтауымен, деректерді толық және дұрыс жинауына байланысты болады. 

Интервьюерлерді таңдаған кезде келесі қасиеттердің бар болуы ескеріледі:
1. Зерттеудің барлық материалын саналы игеру үшін жеткілікті түрде жоғары мәдениетті болу, сұхбат жүргізу бойынша ауызша және жазбаша нұсқауларды түсініп, оларды жұмыс барысында дұрыс қолдану. Интервьюерден күтпеген жағдайларда шешім қабылдайтын және ойды нақты тұжымырымдайтын қабілет талап етіледі.  
2. Орындаушылық, тәртіптілік, пікіртерім жүргізудің белгіленген ережелеріне сәйкес әрекет жасауға дайын болу. Респонденттермен байланыс орната білу, олардың сеніміне ие болу және басқалардың мінез-құлқын түсіне білу. Үй шаруашылығынан пікіртерім жүргізген уақытта ол жалғыз жұмыс істейтіндіктен интервьюерде шынайылық және объективтілік деген қасиеттер көрініс табу керек және деректердің сапалы болуы оған байланысты болады.
3. Адаммен ашық және сенімді сөйлесу үшін қысқалық, шынайылық, тартымдылық, сыпайылық, сенімділік, түсінгіштік.
8.2 Интервьюерлердің міндеттері 
Интервьюер сапасы оның қызметіне байланысты болатын зерттеуді жүргізуде маңызды рөлді атқарады. Интервьюерлердің міндеттеріне мыналар кіреді:
1. Арнайы нұсқаумадан өту және зерттеуді ұйымдастыру мен жүргізудің барлық сұрақтары бойынша білімдерін көрсету;
2. Бірыңғай әдіснамалық терминологияны қолдану және жүргізілетін зерттеулердің сапасын қамтамасыз ету мақсатында интервьюерлерге арналған әдістемелік құралды оқу;
3. Супервайзермен дайындалған тізімге сәйкес үй шаруашылықтарының мекен-жайларын сәйкестендіру (анықтау);
4. Респонденттер арасында үгіт-насихат жұмыстарын жүргізу (өткізіліп отырған зерттеу туралы хабардар ету мақсатында алдын ала аралау) және оларды зерттеуге қатысуға тарту;
5. Бару күндерін алдын-ала белгілеу (бару күндері белгіленген күндері келу мүмкіндіктері туралы үй шаруашылықтарының өзімен анықталып, интервьюермен белгіленеді және үй шаруашылықтарына бару кестесіне енгізу үшін супервайзерге хабарланады) және алдын-ала тиісті үлгіде сауалнамаға дайындалу;
6. Жедел, сапалы және жоспарланған мерзімде үй шаруашылықтарында келесі статистикалық нысандар бойынша пікіртерім жүргізеді: «Күнделікті шығыстарды есепке алу күнделігі» (индексі  D 003, кезеңділігі  тоқсандық), «Үй шаруашылықтарының табыстары мен шығыстары бойынша тоқсан сайынғы сұрақнама» (индексі D 004, кезеңділігі тоқсандық),  «Тоқсан сайынғы шығыстар мен табыстарды есепке алу журналы» (индексі D 005, кезеңділігі тоқсандық), «Негізгі сұхбатқа арналған сұрақнама» (индексі D 006, кезеңділігі жылдық), «Үй шаруашылығы құрамының бақылау карточкасы» (индексі D 008, кезеңділігі жылдық (тоқсандық нақтылаумен).
7. Статистикалық құралды толтыру бойынша кеңес беру, көмегін көрсету;

8. Зерттелетін үй шаруашылықтары мүшелерінің табыстардың түсу және шығыстарды жүргізу (сатып алу) шамасы бойынша сұрақнамаларды дұрыс әрі тұрақты толтыру үшін телефон соғу немесе қосымша бару арқылы үй шаруашылықтарына бағыт көрсету.
9. Респонденттерден алынған ақпаратқа арифметикалық-логикалық бақылау жүргізіп отыру, құралдарға кодтауды жүзеге асыру;
10. Супервайзерді зерттеудің барысы және үй шаруашылықтарымен қарым-қатынас нәтижелері туралы хабардар ету; зерттеу кезінде туындайтын жауап бермеу оқиғалары (бас тартулары) туралы тез арада хабарлау;
11. Тұрақты түрде, зерттеудің есепті кезеңнен кейінгі келесі айдың 6-шы күні супервайзерге толтырылған және өңделген статистикалық нысандарды өткізу. Дөрекі қателіктер табылған жағдайда интервьюер қажетті ақпаратты нақтылау үшін үй шаруашылығына қосымша қайта барады және бару нәтижелері туралы супервайзерге хабарлайды;
12. Респонденттер жауабының мазмұнын бөгде адамдарға жария етпеу. Үй шаруашылықтарынан алынған ақпаратты тек аумақтық статистика органдарына мәлімдеу. Интервьюер жауаптардың құпиялылығын сақтауға жеке жауапты болады. 
8.3 Супервайзерлердің міндеттері 
1. Супервайзер оған бекітілген зерттеу учаскелерінде сауалнама жүргізу бойынша жұмысты ұйымдастыруға тікелей жауапты болады. 
2. Іріктемеге түскен үй шаруашылықтарының мекен-жайларын интервьюермен бірге сол жерлерде сәйкестендіреді (анықтайды).
3. Интервьюерлерге зерттеу материалдарын бөліп береді және сол материалдарға қатаң есепке алуды жүргізеді.
4. Толтырылған сауалнамаларды қабылдайды және тексереді.
5. Деректердің кодталуын тексереді.
6. Көрсеткіштер арасындағы логикалық байланысты тексереді.
7. Интервьюерлермен бірігіп, деректердің толтырылу, кодталу және жинақтау қателерін анықтайды.
8. Тұрақты түрде жеке әр сұхбат бойынша зерттеу нәтижелерін талдайды.
9. Тоқсан сайын зерттеу учаскесінің әр қайсысы бойынша интервьюердің жұмысына және де бақылау сұхбатты жүргізуге бақылауды жүзеге асырады.
10. Интервьюерлердің одан әрі оқуына жағдай жасайды, егер қажет болған жағдайларда бірігіп сұхбат алу үшін сол орындарға барады.
11. Жиі кездесетін қателерді тауып, оларды жою туралы ұсыныстарды айтады.

8.4 Зерттеуді жүргізу ережелері 
Үй шаруашылығында сауалнаманы жүргізген кезде интервьюер мынадай мінез-құлық ережелерін ұстанады:

1. Ең бірінші, Қазақстан Республикасы Статистика агенттігінің уәкілетті өкілі ретінде өзін таныстыру, өзінің аты-жөнін айтып, қызметтік куәлігін көрсету.
2. Зерттеудің мақсаты мен міндеттерін түсіндіру. Бірінші байланыста үй шаруашылықтарын зерттеу нәтижелері туралы хабардар ету үшін жаңа үй шаруашылықтарына ақпараттық парақты және буклетті ұсыну.
3. Үй шаруашылығының барлық мүшелері есімдерінің тізімін анықтап, кейін әрқайсысын есімдері бойынша атау.
4. Респонденттермен байланысты қолдап, ыңғайсыз үзілістерді болдырмау.
5. Пікіртерімнің белгілі бір жағдайларын қамтамасыз ету. Мысалы, кейбір сұрақтарды талқылау кезінде бөгде адамның қатысуын болдырмай, сұралып жатқан үй шаруашылығы мүшесімен «көзбе көз» қалу .
6. Сұрақтардың тұжырымдамасын және бірізділгін құралда көрсетілгендей ұстану. Сұрап отырған тұлға жауаптарының мазмұнына қандай да бір әсерді туғызбай өзінің жеке мінез-құлқын бақылау.
7. Сұрақтарға жауаптарды барынша толық және анық жазу.

8. Кету алдында жауаптарды тіркеу қаншалықты ұқыпты және толық жүргізілгенін тексеру. Егер қандай да бір бос жер жіберілген болса, сол арада респонденттерге қайта хабарласып, бос жерлерді толтыру.
Пікіртерім аяқталғаннан кейін интервьюер келесі сұхбаттың күні мен уақытын белгілейді және міндетті түрде үй шаруашылығына әріптестігі үшін алғыс айтып, респондентпен хабарласу қажет болған жағдай үшін телефон нөмірін жазып алады.
Үй шаруашылығымен байланыста болу үшін және қандай да бір өзгерістер туралы мәлімет алу үшін, мүмкін болатын өзгерістер туралы хабарлау өтінішімен тиісті аумақтық статистика департаментінің телефонын қалдыру ұсынылады.
8.5 Интервьюерлерді оқыту және олардың жұмыс сапасын қадағалау 

Интервьюерлерді дайындау үдерісі келесі кезеңдер бойынша 3 күннен кем емес ұзақтықпен (1-2 күнгі жолды қоспағанда) жүргізіледі:
· үй шаруашылықтарын зерттеудің негізгі тұжырымдамалық және әдістемелік принциптеріне оқыту;
· зерттеу құралын оқып үйрену;
· зерттеудің барлық нысандарын толтыру бойынша нұсқау беру;
· әр сұрақ жете талқыланатын рөлдік ойындар (мүмкін болатын жауап нұсқалары, интонациялар, жауаптарға реакция және т.б.);
· үй шаруашылығымен бірінші байланыс кезінде интервьюердің мінез-құлқының негізгі ережелеріне және үй шаруашылығындағы тікелей пікіртерім жүргізген кездегі, яғни сұхбат алу техникасына үйрету.
Интервьюерлердің супервайзерлердің қоңырау шалу арқылы үй шаруашылықтарын кездейсоқ бару арқылы тексеру зерттеуді жүргізуді қадағалаудың ең тиімді тәсілі болып табылады (тоқсанына бір реттен кем емес екі-үш үй шаруашылығында).

Сонымен қатар, зерттеу барысында супервайзерлердің интервьюерлер жұмысына бақылауын күшейтіп, үй шаруашылықтарына бару жиілігін арттыру қажет. Интервьюерлердің жұмыс сапасын бақылау келесі бағыттар бойынша жүзеге асырылуы қажет:


- интервьюермен үй шаруашылықтарына бару кестеде белгіленген мерзімге сәйкес жүргізіледі ме;

- зерттеу нұсқаулыққа сәйкес жүргізіледі ме;

- респонденттер талап еткен жағдайда түсіндіру дұрыс беріледі ме;

- сұрақнамаларды толтыру техникасы бойынша нұсқаулар сақталады ма;

- сұрақнамалар үй шаруашылығында толтырылады ма, жазуларда үй шаруашылығына айтпай қандай да бір өзгертулер жасалынады ма;

Бақылау мақсатындағы тексерістер сұхбат алудың жоғары деңгейде болуы үшін қажет және ол толық  әрі дәйекті деректерді алу үшін нұсқаулыққа сәйкес жүргізілуі қажет. 

Статистикалық нысандарға бағалық және сандық мәндер бөлімі бойынша жалпы қорытынды шығаруға арналан бақылау жолдары енгізілген. Бақылау жолдары интервьюермен есептеледі және толтырылады. Осы рәсім ақпаратты енгізген кезде техникалық қателердің деңгейін төмендетуге бағытталған.
Деректердің сапасын жақсарту үшін зерттеу кезінде жазулардың толықтығына көп көңіл бөлген жөн. Жазулардың толықтығын тексерудің тиімді тәсілдерінің бірі жазулардың санына салыстырмалы талдау жасау болып табылады. Сондықтан, интервьюерлер күнделіктегі жазуларды алған кезде, ал супервайзерлер соңғыларын тексерген кезде деректердің толықтығына талдау жасау қажет. Осы рәсім интервьюер жұмысының ажырамас бөлігі болып табылады.
1-қосымша
1-кесте. Алғашқы іріктеме деректер бірліктерін страталар бойынша тарату (қалалық және ауылдық жер)
	Код
	Аймақ атауы
	АІБ саны

	
	
	Қала
	Ауыл
	Барлығы

	11
	Ақмола
	12
	16
	28

	15
	Ақтөбе
	12
	16
	28

	19
	Алматы
	8
	16
	24

	23
	Атырау
	10
	8
	18

	27
	Батыс Қазақстан
	8
	14
	22

	31
	Жамбыл
	9
	14
	23

	35
	Қарағанды
	20
	12
	32

	39
	Қостанай
	12
	15
	27

	43
	Қызылорда
	8
	12
	20

	47
	Маңғыстау
	12
	8
	20

	51
	Оңтүстік Қазақстан
	10
	16
	26

	55
	Павлодар
	12
	16
	28

	59
	Солтүстік Қазақстан
	9
	13
	22

	63
	Шығыс Қазақстан
	14
	16
	30

	71
	Астана қ.
	22
	-
	22

	75
	Алматы қ.
	30
	-
	30

	
	Барлығы
	208
	192
	400


                                                                                                                          20                                                                                                      2-қосымша
ИНТЕРВЬЮЕР ЖҰМЫСЫНЫҢ КЕСТЕСІ №        _________________________________ ЖЫЛДЫҢ ТОҚСАНЫНА ______

1 бестік – ай ___________________________үй шаруашылықтарының № _________________________________________________________________________________________________________________________________

2 бестік – ай ___________________________ үй шаруашылықтарының № ________________________________________________________________________________________________________________________________

3 бестік – ай ___________________________ үй шаруашылықтарының № ________________________________________________________________________________________________________________________________

4 бестік – ай ___________________________ үй шаруашылықтарының № ________________________________________________________________________________________________________________________________

5 бестік – ай ___________________________ үй шаруашылықтарының № ________________________________________________________________________________________________________________________________

6 бестік – ай ___________________________ үй шаруашылықтарының № ________________________________________________________________________________________________________________________________

1. Біріккен ұлттар ұйымы. Дамушы елдердегі және өтпелі экономикалы елдердегі үй шаруашылықтарын зерттеу. Әдіснамалық зерттеулер, №96, Нью-Йорк, 2008. – 653 б.

